
 
 

 
 
 

 

 
 
 
 

TUSAGASSIORFINNUT NALUNAARUT 
 
 

Nuuk, ulloq 5. maj  2017 
 
Iserit A/S-ip siulersuisuisa 6. april-imi ataatsimiinneranni ingerlatseqatigiiffiup 2016-imi 
ingerlatsinera nalilersuiffigineqarpoq, tassanilu Iserit A/S-ip taamatullu immikkoortortaqarfiit 
pingaartillugit, kiisalu ingerlatseqartigiiffiup 2020 tikillugu periusissat pillugit pilersaarutip 
killiffia ukiumoortumik nalunaarutissamut  siunnersuummik suliaqarneq sammineqarlutik. 
 
 
Ingerlatseqatigiiffimmi inissiat amerlanerusut 

 
Iserit A/S-ip kommunemi illoqarfimmi pingaarnersami inissiat 2000 sinnerlugit nakkutigilerni-
kuuai, 2016-imilu immikkortortaqarfinni sinneqartoorutit katillugit 3,9 mio.-ningajaat inissianik 
aserfallatsaaliinissamut atugassatut immikkoortinneqarlutik. Kiisalu pitsaasumik qaffasissumillu 
aserfaallatsaaliinermik suliaqarnerup ingerlaannarnissaa, taamatullu appasissumik attartornermut 
akiliuteqarnermik tapertaligaq aalajangiusimaniarlugu sulissutigineqarpoq. 2016-ip ingerlanerani 
immikkoortortaqarfinni  42 mio. kr. misaanni aserfallatsaaliinernut inissianillu pitsanngorsaaner-
nut atorneqarput, taakkunannga 12 mio. kr. tassaallutik pisortaniit tapiissutaasut. 1. januar 2016 
aallarnerfigalugu Iserit A/S-ip Tasiilami taamatullu Ittoqqirtoormiini siusinnerusukkut Nammi-
nersorlutik Oqartussat inissiaatigisimasai ingerlatilerpai, taakkua Namminersorlutik Oqartussat 
Kommuneqarfik Sermersooq-mut tunniunnikuuvai, aammalu aningaasat annertungaatsiartorsuit 
Tunumi inissianik pitsanngorsaanermut atorsimallugit. 
 
Ineqartut oqartussaaqataanerat kiisalu atuisunik kiffartuussineq 
 
Inissianik ingerlatsinermut atatillugu kiisalu sullitanik kiffartuussinernut atatillugu Iserit A/S-ip 
ukiaq kingulleq inissianik attartortut qanoq naammagisimaarinnitsigineri pillugit misissuinermik 
ingerlataqarpoq, tassuunalu ataatsimut isigalugu ingerlatseqatigiiffiup sullitanik kiffartuus-
sineranik naammagisimaarinninneq takuneqarsinnaavoq. Tassami Iserit A/S-ip siunertarimmagu 
ammasumik tatiginartumillu attaveqaqatigiinnermik ingerlatsinissaq taamaaliornikkut pisortat 
tungaanniit ingerlatsiviup suleqatissanik atorfinitsitsinermut atatillugu attaveqaqatiginnikkut pit-
saasuunissamik aalajangiusimanninnermik paasinninnerusinnaapput, taamaaliornikkullu pi-
ngaartumillu inissianik atuisut sunniuteqaqataanissaannik suliaqarnermut atatillugu.  

Kiisalu Iserit A/S inissiaatinik ingerlatseqatigiiffiuniarpoq avatangiisinik mianerinnittoq ilaatigut 
ataavarsinnaasumik ineriartortitsinikkut, tassani kinguaariit maanna ingerlasut pisariaqartitaan-
nik naammassinninniarnermi kinguaariit tulliuttussat pisariaqartitassaannik akornusiinnginnissaq 
matumani eqqaarsaatigineqassalluni. Iserit A/S siunertalimmik anginiakkamillu siunniussaqar-
luni suliffinnut pilerinartunut ilaanissamik suliaqarpoq, tassa sulisutigut toqqissisimasunik isu-
mannaatsuunissamik misigisimanissaannik taamatullu suliffinni isumannaatsuunissaq, aamma 
ilinniartitseqqinneq aqqutigalugit. Inuiaqatigiit sinnerlugit taamatut akisussaaffeqarneq tunnga-
vigalugu aalajangiunneqarnikuuvoq CSR Greenland-imut ilaasortanngornissaq.   
 
 
Periusissanik pilersaarut: 
 
Iserit A/S suli nangittumillu 2015-2020-imut periusissamik pilersaarummik suliaqarpoq kiisalu 
ingerlatseqatigiiffiup ilaatigut ineqarnermut tunngatillugu kommunip iluarsartuussineranik 2009-
meersumik piviusunngortitsinissamik suliaqarneratigut patajaallisaanermik suliaqarpoq, tama-
tumunngalu Namminersorlutik Oqartussat inissiaataannik attartortittakkanik Kommuneqarfik 
Sermersuumi inissisimasunik tigusinissaq. 
 
 
 
 
 
 
 

Inussiarnersumik inuulluaqqusilluta 

